
40

nescaya  akan-­Ku  tambahi  nikmat-­Ku  kepadamu;;  dan  jika

kamu  kufur,  sesungguhnya  azab  siksa-­Ku  amatlah

pedih.”  (Maksud  ayat  suci  al-­Quran).

   Maka  pada  hari  ini  dari     sampai   ,

dan  di  mana  sahaja  terdapat  hamba  yang  mengucap  kalimah

tauhid,  terdengarlah  bersahutan-­bersahutan  suara  suci

menyanjung  dan  memuji  kebesaran  dan  keagungan  

.  Dengan  serentak  suara  itu  naik  

memecah  awan,  membubung  ke  angkasa,  menjulang  ke  langit

biru,  melalui  pintu  langit  yang  tujuh,  disambut  dan

dijawab  oleh  “ ”  dengan  serentak.

Menang  Dan  Kalah

   Kepadamu  wahai  segenap  anggota  keluarga

umat  Islam  yang  memegang  teguh  akan  tauhid  sebagai

teras  penghidupan  di  dunia  yang     ini,  dan  percaya  akan

kitat  dan  sunnah,  asas  agama.  Kepadamu,  wahai  umat

yang  telah  mengorbankan  tenaga,  membendung  hawa  nafsu,  menahan

lapar  dan  dahaga  dalam  mencari  keredaan  Tuhan

dengan  jalan  berpuasa  sebulan  penuh.

   Kepadamu,  wahai  golongan  memeluk  agama  suci,

yang  telah  penat  lututmu  mengerjakan  tarawih  dan  qiamullail  

(sembahyang  tahajud)  serta  tetap  tamakninah  (tenang)  hatimu

dalam  beribadat,  sujud  menyembah  Tuhan,  terimalah  hasil

perjuangan  yang  telah  saudara-­saudara  laksanakan  dalam  masa  sebulan

itu.

   Maha  Besar,  Engkau,  Ya  Allah,  yang  telah  melimpahkan

rahmat  kurnia-­Mu  kepada  kami  dengan  kesempatan  dan  peluang,

sehingga  dapat  kami  turut  serta  di  dalam  Hari  Raya  

   Kami  sanjung  dan  kami  agungkan  nama-­Mu

di  atas  segala  nama,  kami  junjung  dan  kami  tinggikan

ajaran-­Mu  di  atas  segala  ajaran,  kami  pakai  pertunjuk

dan  hidayah-­Mu  sebagai  petunjuk  dan  pembimbing

hidup  dan  kehidupan  kami  di  tengah-­tengah  alam  penghidupan

yang  sentiasa  bergelora,  bergelombang,  berombak  dan

resah  gelisah  ini.

   Maha  Besar,  Engkau,  Ya  Allah,  besar  rahmat  dan

baik  sebagai  orang  perseorangan,  atau  pun  sebagai

umat  dan  bangsa.

   Memang,  perubahan    besar  yang  berlaku  dalam  sejarah

bangsa  dan  negara  kita,  dalam  saat  yang  dekat  ini

sahaja,  dalam  masa  kemerdekaan,  perubahan-­perubahan  yang

menggembirakan  dan  menyedihkan,  sesungguhnya  memang

maha  besarlah  pertolongan  Allah  kepada  kita.

   Atas  ini  semuanya,  dalam  kesempatan  hari

baik  dan  saat  yang  berbahagia  ini,  kita  baharui

syukur  dan  terima  kasih  kita  kepada-­Nya  

dengan  sebesar-­besar  puji  dan  syukur.

   “Demi  jika  kamu  bersyukur  atas  nikmat-­Ku

Hikmah  dan  Tujuan  Hari  Raya

   Menanglah  siapa-­siapa  yang  memenuhi  syarat-­syarat  perjuangannya,

kalah  dan  rugilah  orang-­orang  yang  tidak  memperhatikan  akan

kewajipannya  dan  melengahkan  akan  hikmah  puasa  selama

dalam  bulan  ibadat  ini.

   Demikianlah  kedatangan  hari  besar  Islam  ini  dalam

masa  gelap  dan  terang,  damai  dan  perang,  silih  

berganti.  Maka  hikmah  kedatangan  dapat  diambil  menjadi

hukum  yang  mentamsilkan,  bahawa  seluruh  umat  Islam

sentiasa  terletak  dalam  satu  persatuan  yang  kuat

kukuh.

   Kita  insaf,  bahawa  di  dalam  rongga  hati

tiap-­tiap  kaum  Muslimin  sudah  tersimpul  iktikad,  

yakin  dan  iman.

   Dasar-­dasar  persatuan  ini,  kalau  disusun  dan

dijalin  dengan  sebaik-­baiknya  tentu  akan  menjelmakan

persatuan  zahir  yang  tak  dapat  tiada  akan  membuahkan  kerja

dan  usaha  yang  memang  sangat-­sangat  dikehendaki  oleh

masyarakat  tanah  air,  bangsa  dan  negara  kita  pada  masa

ini.

   Persatuan  hati,  persatuan  zahir  dan  batin

inilah  yang  sangat  dihajati  oleh  kaum  Muslimin  dan  mengajar

dan  melaksanakan  cita-­citanya  pada  hari-­hari  yang  telah  dekat  ini.

   Persatuan  umat  Islam  menurut  hukum

masyarakat  dalam  masanya  tak  dapat  tidak  akan  mewujudkan

negara  Islam  yang  damai  dan  makmur  (

).  Ia  akan  menghimpunkan  bangsa  dengan  bangsa

).  Ia  akan  menghimpunkan  bangsa  dengan  bangsa,  

kaum  dengan  kaum,  golongan  dengan  golongan.  Habis  segala

pertikaian,  lebur  segala  persengketaan.

     Alangkah  agung  dan

besarnya  hari  yang  mulia  ini?

Membawa  Rahsia  Dan  Hikmah

Hari  raya  ini  datang  menjelma  dengan  membawa

rahsia,  hikmah  dan  faedah  untuk  umat  Islam  dan

dunia  seluruhnya.  Berbahagialah  umat  yang  dapat  memahamkan

rahsia  itu  dan  dapat  menggunakan  hikmah  dan  

faedahnya.

hati,  mempertemukan  jiwa  dengan  jiwa.

   Alangkah  besar  dan  mulia  hikmah  yang  terkandung

di  dalamnya?

   Sesungguhnya  inilah    dasar  dan  asas  dari

persatuan  yang  selama  ini  menjadi  cita-­cita  umat  Islam.

   Riwayat  umat  Islam  sedunia  umumnya  adalah  dalam

kebangkitan  kebangunannya,  dalam  kebenaran  dan  kejayaannya

menjelaskan  atas  tertanamnya  rasa  persatuan  di  dalam

kalbu  tiap-­tiap  mukmin.  Sebaliknya  bila  penyakit  perpecahan

an  persengketaan  telah  mulai  menyerang  mereka  maka  pada

saat  itu  mereka  pun  hancur  dan  jatuh.

   Sesungguhnya  tinggi  hikmah  ajaran  Allah:

“Jangan  kamu  bersengketaan  kerana  yang  demikian

akan  menyebabkan  kelemahan  kamu...”

   Dalam  kesempatan  ini,  marilah  kita  sendiri,

kita  lihat  kekurangan-­kekurangan  dan  kelemahan-­kelemahan  kita  dan

umat  kita,  supaya  hari  raya  ini  betul-­betul  dapat

meninggalkan  bekas  yang  baik  bagi  kita  semua.

menumbuhkan  hikmah  yang  baharu,  yang  dapat  menggantikan

penat  lelah  dan  letih  lesu  yang  telah  menyelubungi  hati  pada

masa  yang  lampau.

Sudah  banyak  pekerjaan  berat-­berat,  yang  telah  kita  angkat

dan  telah  pula  kita  selesaikan.  Tetapi  beban  dan

pikul  yang  harus  kita  angkat  pada  hari-­hari  yang

akan  datang,  tidak  kurang-­kurang  berat  dan  penting.

Berjaga-­jagalah

   Marilah  kita  layangkan  pandangan  sekeliling  kita.

Di  situ  kita  dapat  melihat  banyak  tanda-­tanda,  bahawa  ukuran

budi  telah  dilanggar  oleh  nafsu  dan  loba  tamak.

   Apabila  ukuran-­ukuran  akhlak  telah  dilemparkan  oleh

nafsu  yang  tidak  mengenal  pagar,  apabila  sudah  ada  tanda-­tanda

yang  menunjukkan  bahawa  nilai-­nilai  agama  dan  ketuhanan  telah

dilanda  dan  disingkirkan  orang  dengan  bermacam-­macam  helah

maka  wahai  kaum  Muslimin  di  sanalah  dengarlah  Tuhan  

mengingatkan:

   “Awas,  berjaga-­jagalah  kamu!”

   Allah  telah  memperingatkan:

   “Telah  kelihatan  dan  kedengaran  kebencian  yang  keluar

dari  seluruh  mulut  mereka;;  ketahuilah,  bahawa  apa  yang  mereka

sembunyikan  di  dalam  hati  mereka  sesungguhnya  jauh

lebih  besar  dari  apa  yang  terlihat  dan  terdengar  itu.”

   Kaum  Muslimin  jangan  lupakan  peringatan  Tuhan

ini!

   Umat  Islam  janganlah  khuatir  dan  bimbang  melihat

sibuk  dan  ramainya  pertentangan  faham  dan  aliran  yang  

terjadi  di  tanah  air  kita.  Kita  sendiri  telah  mempunyai

suatu  pegangan  yang  teguh,  pegangan  akidah  dan  iman

kita  sendiri.  Adanya  itu  semua,  mestilah  pula

diiringi  oleh  giatan  beramal,  berbuat  dan  bertindak

kebaikan  dan  keutamaan.

   Kita  tidak  boleh  bimbang  dan  ragu-­ragu  marilah

kita  teladani  sikap  junjungan  kita  Nabi  Muhammad

  dalam  tindak  langkahnya

memimpin  perjuangan  menghadapi  lawannya  yang  ganas  itu.

“  Bergeraklah  kamu  ditempat  kamu  dan  aku  pun

bergerak  sama.”

   Demikianlah  cara  Rasulullah  (SAW)  menghadapi

lawan  perjuangan,  dengan  keyakinan  yang  teguh,  dengan  jiwa

besar,  dengan  semangat  jihad.  Yakin  dan  percaya  akan

kemenangan  yang  hak  atas  yang  batil  (salah).

   “Katakanlah,  apabila  kebenaran  datang,  yang  batil

tetaplah  hancur  dan  binasa.”

Azam  Disertai  Amal

   Tetapi  kalau  kita  hanya  menjawab  tindakan-­tindakan

lawan  dengan  cakap  sahaja,  tidak  disertai  dengan  amal

perbuatan,  maka  jumlah  kita  yang  besar  itu  tidak  akan  ada

apa-­apa  faedahnya,  bahkan  hanya  menjadi  sasaran  lawan

sahaja.

   Perjuangan  yang  kita  hadapi  sekarang  ini,

ialah  cita-­cita  hidup  yang  hendak  kita  tuju  dan

capai.  Cita-­cita  hendak  menegakkan  kalimah  Allah,  cita-­cita

hendak  menegakkan  hukum  Allah  di  tanah  air  kita.  Cita-­cita

yang  mulia  ini  tidak  akan  mengizinkan  kita  bekerja

sambil  lewa.  Ia  menuntut  kebulatan  azam  dan

keredaan  berkorban  dengan  bersungguh-­sungguh.

   Oleh  itu,  marilah  kita  beramal,  bekerja  dan

berusaha  dengan  harta,  diri  dan  segala  kebolehan  yang

dapat  kita  gunakan,  kerana  masa  dan  tingkat

perjuangan  kita  menghendaki  umat  yang  pandai  beramal,

pandai  bekerja  dan  sanggup  serta  tabah  mengatasi

segala  rintangan  dan  halangan.  Marilah  kita  tumbuhkan

dalam  kalangan  masyarakat  umat  Islam  ini,  pahlawan-­pahlawan  yang

mempunyai  tabiat  perangai  sebagaimana  yang  digambarkan  oleh

Allah  

   “Mereka  yang  tidak  dilalai  lengahkan  oleh

perniagaan  dan  perdagangan  daripada  mengingati  Allah,  menunaikan

sembahyang  dan  membayar  zakat.  Mereka  sentiasa  ingat  dan

takut    akan  hari  (kiamat)  yang  di  dalamnya  mata  dan  hati

berdebar-­debar  kecemasan.”

   Peri  laku  kita  dalam  mengerjakan  sembahyang

hari  raya  ini,  berbaris  rapat  dan  lurus,  berdiri,

rukuk  dan  sujud  menurut  imam  yang  satu,  di  bawah

pemimpin  yang  satu  dan  sesudahnya  lalu  bersalam-­salaman

dan  bermaaf-­maafan.  Peri  laku  inilah,  yang  harus  menjadi

gambaran  yang  tepat  dari  peri  kehidupan  masyarakat  kita

umat  Islam  di  luar  sembahyang  juga.

Bersatu  Padu

   Kalau  di  sini  kita  berkumpul  berbaris  rapat

maka  di  dalam  perjuangan  dalam  ukuran  yang  luas  pun,

hendaklah  kita  merupakan  satu  baris  yang  rapat  dan

kukuh  kuat  pula.

   “Sesungguhnya  Allah  menyukai  mereka  berjihad

pada  jalan  Allah  sebagai  satu  baris  yang  kukuh  kuat

laksana  benteng  yang  tersusun.”  (Maksud  ayat

suci).

   Tidaklah  ada  gunanya  kita  bersalam-­salaman  dan

bermaaf-­maafan  pada  hari  ini,  jika  sesudahnya  kita

kembali  bercerai-­berai  dan  bersenget-­senget  hati.

   Baik  di  sini  dan  pada  hari  ini  saya

peringatkan  maksud  sebuah  hadis:

   “Bahawa  umat  Islam  tidak  akan  binasa  kerana

bahaya  alam,  tidak  akan  binasa  kerana  bahaya  penyakit,  tidak

akan  binasa  bahaya  lawan  dari  luar,  tetapi  binasanya

umat  Islam  tidak  lain  melainkan  dari  sebab

perpecahan  mereka  sesama  sendiri.”

   Dalam  kita  sekarang  merasai  nikmat

dengan

mempertunjukkan  limpah  kurnianya  dengan  rupa  pakaian  yang

indah  dan  serba  baharu  serta  makanan  yang  lazat.  Dalam

pada  itu,  janganlah  kita  lupai  orang  lain  yang  sedang

menderita,  yang  tidak  mendapat  peluang  turut  bersuka  ria

dan  bergembira.

Apa  Halnya  Hidup  Lapar

Hidup  lapar  dan  dahaga  yang  kita

jalani  sepanjang  bulan  Ramadan  hendaknya  dapat  menghidupkan

ingatan  kita  lebih  dari  sudah-­sudah  terhadap  nasib

saudara  kita  yang  hidup  dalam  kemiskinan  dan

kepicikan  itu.

   Berkesan  atau  tidaknya  hidup  lapar  dan  dahaga

yang  kita  jalani  sepanjang  bulan  puasa  itu  atas

jiwa  dan  diri  akan  terlihatlah  buktinya  buat  pertama

kali  pada  hari  itu.  Akan  terbukti  sampai  ke  mana

kesanggupan  kita  memberikan  sokongan  dan  sumbangan

kepada  kaum  yang  malang  itu.

   Tiap-­tiap  penghabisan  puasa  kita  mengeluarkan  zakat

kerana  sudah  berlebih  atau  kerana  tidak  perlu  dan  berguna  

lagi,  melainkan  kita  keluarkan  juga  walaupun

tidak  ada  yang  tinggal  lagi  pada  kita  selain  sekadar

yang  cukup  untuk  hidup  sehari  pada  hari  raya  

itu.

   Jika  perasaan  yang  begitu  suci,  dan  budi

yang  begitu  tinggi,  yang  kerana  puasa  dapat  dihidupkan

dan  dipelihara  di  dalam  diri  kita  dari  tahun  ke  tahun

nescaya  terjaminlah  nasib  kaum  lemah  yang  tidak  mempunyai

apa-­apa  itu.

  
  Bergembiralah  Dan  Bergembiralah!

   Sabda  Rasulullah  (SAW)  (maksudnya):

   “Pada  hari  yang  baik  ini  berilah  bantuan  kepada

mereka,  sehingga  mereka  tidak  payah  berkeliling  menadah

tangan.”

Suasana  Hari  Raya

Fitrah,  hari  raya  yang  sesuai  dengan  hukum  alam,

dengan  segala  suasana  gembira  bahagianya  adalah  merupakan

bentuk  suasana  masyarakat  yang  diinginkan  dan

dicita-­citakan  oleh  Islam.  Masyarakat  bergembira  bahagia

kerana  tiap-­tiap  anggotanya  mendapat  dan  beroleh  bahagiannya

yang  secukupnya  daripada  hajat  kehendak  dan  kesempurnaan

hidupnya  zahir  dan  batin,  jasmani  dan  rohani.

sekali  setahun  itu,  dan  itu  pun  belum  pula

sempurna  kerana  pelaksanaan  dan  pembayaran  zakat  dan

dimaksudkan  hanya  menjadi  hari  gembira  bahagia

sehari  sahaja.

   Dan  sesudah  itu  untuk  364  hari  lainnya

sepanjang  tahun  kembali  menderita  lapar,  miskin,

tidak  berpakaian  dan  bertempat  kediaman  sebagaimana  yang

sepatutnya  bagi  seseorang  manusia.  Begitu  pula

janganlah  hendaknya  rasa  persaudaraan  hanya  untuk  sari

sahaja,  lepas  itu  akan  kembali  semula  suasana

permusuhan,  pertentangan  dan  hasad  dengki.

   Tujuan  Islam  ialah  hendak  menciptakan

suasana  hari  raya  gembira  bahagia  itu  setiap  hari,

setiap  jam  dan  di  tiap  masa,  sebagaimana  halnya  menahan

diri  dari  segala  yang  dilarang  Allah  dan  berzakat

pengorbanan  adalah  kewajipan  tiap-­tiap  Muslim  setiap  detik,

setiap  denyutan  darah  di  jantungnya  dan  setiap  tarikan

nafas  di  dadanya.

